
2023 წლის საუკეთესო პრაქტიკის პროგრამაში მონაწილეობაზე
ქალაქ ქუთაისის მუნიციპალიტეტი

1. პრაქტიკის/ინიციატივის სათაური: 
„სპორტის განვითარების კონცეფცია“

1. თემატიკა:
,,საერთაშორისო დონორებთან თანამშრომლობა და განვითარების პროექტებისთვის საერთაშორისო დაფინანსების მოძიების წარმატებული გამოცდილება“

1. პრაქტიკის/ინიციატივის ავტორი/ინიციატორი: 
ქალაქ ქუთაისის მუნიციპალიტეტის მერია. 

1. მუნიციპალიტეტის ზოგადი მონაცემები: 
ქუთაისი – ქალაქი საქართველოში, იმერეთის მხარის ადმინისტრაციული ცენტრი. მდებარეობს მდინარე რიონზე. ოფიციალურად ქალაქად გამოცხადდა 1811 წელს. მოსახლეობა138.200(2016 წლის მონაცემებით) . ქუთაისი მნიშვნელობით საქართველოს მეორე სამრეწველო და კულტურული ქალაქია. ქუთაისის ძველი სახელებია: აია, ქუთაია, ქუთათისიუმი. შუა საუკუნეებში ქუთაისის სახელი უკავშირდებოდა დავით აღმაშენებლის მოღვაწეობას, ახალ ეპოქაში — აკაკი წერეთლის, ზაქარია ფალიაშვილის, კოტე მარჯანიშვილის საქმიანობას.  ქუთაისი არის ეკონომიკურად ერთ-ერთი ყველაზე სწრაფად მზარდი ქალაქი საქართველოში, რომელიც დაკავშირებული მხარეების ფართო ჩართულობით უზრუნველყოფს: 
➢ მაღალი ხარისხის განათლების სერვისის მიწოდებას; 
➢ მაღალი ხარისხის ადმინისტრაციული, საკონსულტაციო და საყოფაცხოვრებო სერვისის მიწოდებას; 
➢ საინვესტიციო და სამეწარმეო გარემოს გაუმჯობესებას; 
➢ საქალაქო ინფრასტრუქტურის მოწესრიგებას; 
➢ ქალაქის ცნობადობის გაზრდას; 
➢ ტურისტული ატრაქციების გაუმჯობესებას და მათი მიმზიდველობის ზრდას; 
➢ გამართული სპორტული და კულტურული ინფრასტრუქტურის შექმნას; 
➢ ეკოლოგიური და გამწვანების სტანდარტების დაცვას. 

1. მუნიციპალიტეტის მახასიათებლები: 

შიდა ფაქტორები -  ქალაქ ქუთაისის მუნიციპალიტეტის მერიის თანამშრომელთა კვალიფიკაცია, ადგილობრივი თვითმმართველობის სპორტის პროგრამული  ბიუჯეტი და ქუთაისის მინუციპალიტეტში არსებული სპორტული ინფრასტრუქტურა დადებით გავლენას ახდენს და პოზიტიურად აისახება კონცეფციის სამოქმედო გეგმით გათვალისწიმენულ აქტივობების შესრულებაზე. 
გარე ფაქტორები - უმნიშვნელოვან გარე ფაქტორს წარმოადგენს ქალაქ ქუთაისის მუნიციპალიტეტის ტერიტორიაზე არსებული დავით აღმაშენებლის სახელობის საერთაშორისო აეროპორტი, რომელიც დამატებითი შესაძლებლობაა, საერთაშორისო ტურნირების მონაწილე სპორტსმენების, მწვრთნელებისა და გულშემატკივრებისათვის. 

1. პრაქტიკის/ინიციატივის მოკლე აღწერა: 

„2024-2030 წლებისთვის ქალაქ ქუთაისის მუნიციპალიტეტის სპორტის კონცეფცია“ და „2024-2025 წლების სამოქმედო გეგმა“ შემუშავდა  ქალაქ ქუთაისის ადგილობრივი თვითმმართველობის მიერ გაეროს განვითარების პროგრამისა და შვედეთის მთავრობის მხარდაჭერით. დოკუმენტის შექმნის პროცესს ასევე ხელს უწყობდა საქართველოს პარლამენტის სპორტისა და ახალგაზრდულ საქმეთა კომიტეტი. პოლიტიკის დოკუმენტები მომზადდა საქართველოს მთავრობის მიერ დამტკიცებული მუნიციპალიტეტის განვითარების დაგეგმვის სახელმძღვანელო პრინციპებისა და მიდგომების (საქართველოს მთავრობის განკარგულება N 264, 15 თებერვალი 2022 წელი), ასევე საქართველოს დეცენტრალიზაციის სტრატეგიის გათვალისწინებით.
ქალაქ ქუთაისის სპორტის პოლიტიკის დოკუმენტი ემსახურება ინკლუზიური ადგილობრივი საზოგადოების გაძლიერებას, მის კეთილდღეობასა და სოციალურ-ეკონომიკურ განვითარებას. ის ეფუძნება „სპორტი განვითარებისთვის“ მიდგომას, რაც გულისმოხბს სპორტის როლისა და მისი პოტენციალის წინასწარ განსაზღვრულ და მიზანმიმართულ გამოყენებას ადგილობრივი საზოგადოების წინაშე არსებული გამოწვევების, მათ შორის: ფიზიკური და მენტალური ჯანმრთელობის განმტკიცება, გენდერული უთანაბრობის შემცირება, ხარისხიანი განათლების უზრუნველყოფა, შშმ პირთა უფლების დაცვა და რეალიზაციის ხელშეწყობა, ღირსეული სამუშაო ადგილების რაოდენობისა და ეკონომიკური ზრდა, ქალაქების მდგრად განვითარებას, ძლიერი ინსტიტუტების ჩამოყალიბებას და სხვა.
კონცეფციის გათვალისწინებული ხედვისა და სამოქმედო გეგმის რეალიზაციისთვის, არსებული რესურსისა და შესაძლებლობების გათვალისწინებით, განისაზღვრა შედეგზე ორიენტირებული, ერთმანეთთან დაკავშირებული 6 სტრატეგიული მიზანი და 20 ამოცანა, რომელიც აღჭურვილია გავლენისა და შედეგების ინდიკატორებით (წარმოდგენილია დანართში - კონცეფციის ლოგიკური ჩარჩო). 
პოლიტიკის დოკუმენტების შემუშავების პროცესში, მომზადდა სახელმძღვანელო დოკუმენტი - „როგორ გამოვიყენოთ ქუთაისის მუნიციპალიტეტის სპორტის პოლიტია ადგილობრივი მოსახლეობის სოციალურ-ეკონომიკური განვითარებისთვის?“. მასში მტკიცებულებებისა და საერთაშორისო გამოცდილებაზე დაყრდნობით, წარმოდგენილია საზოგადოების მდგრადი განვითარებისთვის მიზნებისთვის სპორტის გამოყენებასთან დაკავშირებით. დოკუმენტში წარმოდგენილი მონაცემები და ინფორმაცია დაეხმარება არა მარტო ქუთაისის, არამედ სხვა მუნიციპალიტეტების თუ ცენტრალური ხელისუფლების ორგანოების მიერ შესაბამისი მიდგომების შემუშავებას/გამოყენებას.

1.  განხორციელებული პრაქტიკის/კონკრეტული ინიციატივის დეტალური აღწერა:

სპორტის პოლიტიკის დოკუმენტების შემუშავების თითოეულ ეტაპი: სიტუაციის ანალიზი, ხედვისა და პრიორიტეტების განსაზღვრა, მიზნების და ამოცანების ფორმირება, სამოქმედო გეგმის შემუშავება, განხორციელებისა და მონიტორინგის მექანიზმების განსაზღვრა წარიმართა სხვადასხვა დაინტერესებულ მხარესთან ინტენსიური კონსულტაციებიით. პროცესში უზრუნველყოფილი იყო შემდეგი დაინტერესებული მხარეების მონაწილეობა: ცენტრალური ხელისუფლების დარგობრივი უწყებები , ეროვნული და რეგიონული სპორტული ორგანიზაციები, საერთაშორისო და დონორი ორგანიზაციები; ქუთაისის სამოქალაქო და კერძო სექტორი (მათ შორის, ქალთა და შშმ პირთა უფლებებზე მომუშავე ორგანიზაციები, ფიტნეს კლუბები, აქტიური დასვენების სფეროს წარმომადგენლები); სპორტის დარგის  სპეციალისტები და საგანმანათლებლო დაწესებულებების წარმომადგენლები; ადგილობრივ დონეზე სპორტის სფეროს მუშაკები, სპორტსმენები და მერიის სპორტული დაწესებულებების ბენეფიციარები და მენეჯერები; ქუთაისის ზოგადსაგანმანათლებლო სკოლების დირექტორები და ფიზიკური აღზრდისა და სპორტის პედაგოგები; ქუთაისის მერიისა და საკრებულოს დარგობრივი სამსახურებისა და კომისიების წარმომადგენლები. 
საჯარო კონსულტაციები სხვადასხვა ფორმატის და მეთოდოლოგიის გამოყენებით ჩატარდა, მათ შორის: სტრუქტურული და ნახევრად სტრუქტურული სამუშაო შეხვედრები, პირისპირ და ონლაინ ინტერვიუები, დისკუსიები. კონსულტაციებში მონაწილე პირების მიერ გამოთქმული, მტკიცებულებებზე დაფუძნებული მოსაზრებები და წინადადებები, გათვალისწინებული იყო პოლიტიკის დოკუმენტების მომზადების ყველა ეტაპზე.  დაინტერესებულ მხარეებთან კონსულტაციები გაიმართა 2022 წლის 12 დეკემბრიდან - 2023 წლის 15 თებერვლის პერიოდში, სულ პროცესში 300-ზე მეტი ფიზიკური პირი მონაწილეობდა. 
„ქალაქ ქუთაისის მუნიციპალიტეტის სპორტის პოლიტიკის კონცეფცია 2024-2030 წლებისთვის“ და მისგან გამომდინარე 2024-2025 წლებისთვის სამოქმედო გეგმა ეფუძნება, გაეროს განვითარების პროგრამისა და შვედეთის მთავრობის მხარდაჭერით დაქირავებული კონსულტანტის მიერ ჩატარებულ თვისებრივ და რაოდენობრივ კვლევებს, რომელიც წარმოდგენილია ანგარიშების სახით:
1. „როგორ გამოვიყენოთ ქუთაისის მუნიციპალიტეტის სპორტის პოლიტიკა ადგილობრივი მოსახლეობის სოციალურ-ეკონომიკური განვითარებისთვის“; 
2. „ქუთაისის მუნიციპალიტეტის ხელისუფლების სპორტის პოლიტიკის ანალიზი“. 
ზემოაღნიშნულ ანგარიშებში, საერთაშორისო პრაქტიკასა და მტკიცებულებებზე დაყრდნობით, ერთის მხრივ - წარმოდგენილია მდგრადი განვითარების მიზნებისთვის სპორტის გამოყენების მაგალითები და პრაქტიკული მიდგომები, ხოლო მეორეს მხრივ - გაანალიზებულია მუნიციპალიტეტის სპორტის პოლიტიკის შესაბამისობა ეროვნული და მუნიციპალური ხელისუფლების დარგობრივ მიზნებსა და ამოცანებთან თანხვედრა, შეფასებულია სპორტის არსებული პოლიტიკის ძლიერი და სუსტი მხარეები, რისკები და შესაძლებლობები.აღნიშნულ კვლევებზე დაყრდნობით მომზადდა ქუთაისის სპორტის განვითარების კონცეფცია, რომლის მიზნებია: 
1. მოქალაქეთა ფიზიკური აქტივობის დონის ზრდა
1. ხარისხიანი და მაღალკვალიფიციური სპორტული სერვისების მიწოდება
1. სპორტის სფეროში გენდერული თანასწორობის გაძლიერება
1. სპორტის ეკონომიკური განზომილების განვითარების ხელშწყობა
1. სპორტული და აქტიური დასვენებისთვის განკუთვნილი ინფრასტრუქტურის განვითარება, ხელმისაწვდომობის ზრდა
1. სპორტულ ორგანიზაციებსა და სხვა დაინტერესებულ სუბიექტებთან თანამშრომლობის გაძლიერება

1. მიღწეული შედეგი და დადებითი გავლენა: 

კონცეფციის სტრატეგიულ მიმართულებებზე მუშაობის პროცესში, ქალაქ ქუთაისის მუნიციპალიტეტის ადგილობრივმა ხელისუფლებამ შეისწავლა და გაითვალისწინა ეროვნული პოლიტიკის დოკუმენტებთან ჰარმონიზაციის პრინციპი, ასევე ხელთარსებული რესურსისა და შესაძლებლობების ფარგლებში, დაისახა სახელმწიფო ამოცანების ადგილობრივ დონეზე შესრულების ხელშეწყობა. კვლევის ანგარიშში „როგორ გამოვიყენოთ ქუთაისის მუნიციპალიტეტის სპორტის პოლიტიკა ადგილობრივი მოსახლეობის სოციალურ-ეკონომიკური განვითარებისთვის?“ წარმოდგენილია ადგილობრივი პოლიტიკის ეროვნული პოლიტიკის პრიორიტეტებთან თანხვედრის ანალიზი, პარტნიორებთან თანამშრომლობის შესაძლებლობები და საჭირო მიდგომები.
ქალაქ ქუთაისის სპორტის პოლიტიკის სხვადასხვა ასპექტის სიღრმისეული ანალიზი, საბაზისო მონაცემები, პოლიტიკის სუსტი და ძლიერი მხარეები, რისკები და შესაძლებლობები, აგრეთვე პოლიტიკის გაუმჯობესების ძირითადი მიმართულებები წარმოდგენილია 2023 წელს მომზადებული კვლევის ანგარიშში „ქუთაისის სპორტის პოლიტიკის ანალიზი“.

ინფორმაცია კონცეფციით განსაზღვრული მიზნებისა და ამოცანების მოსალოდნელი შედეგების, ასევე გაეროს მდგრადი  განვითარების მიზნებთან მათი კავშირის შესახებ წარმოდგენილია კონცეფციის ლოგიკურ ჩარჩოში (დანართი თან ერთვის).

1. მიღებული გამოცდილება და გაკეთებული დასკვნები:

აღნიშნული კონცეფციით მნიშველოვანია, მოსახლებაში მოხდეს აზრის ფორმირება და სწორი გზავნილების გაკეთება, რომ სპორტი არ არის მხოლოდ მაღალი მიღწევების სფერო, სპორტი ეს  არის ჯანმრთელი ცხოვრების წესი, ჯანსაღი გარემო და  ძლიერი ეკონომიკა. 
ქუთაისის სპორტის პოლიტიკა ემსახურება ინკლუზიური ადგილობრივი საზოგადოების გაძლიერებას, მის კეთილდღეობასა და სოციალურ-ეკონომიკურ განვითარებას. 
 ქალაქ ქუთაისის მუნიციპალიტეტის ადგილობრივი ხელისუფლების პრიორიტეტია:
ა) განამტკიცოს ქუთაისის სპორტული ტრადიციები, რისთვისაც ქმნის სათანადო პირობებს ნიჭიერი სპორტსმენებისა და პროფესიული სპორტის განვითარებისთვის;  
ბ) განამტკიცოს მოქალაქეთა ჯანმრთელობა, რისთვისაც ქმნის  ყველასთვის, ფიზიკური აქტივობისა და სპორტში მონაწილეობისთვის უსაფრთხო და ადაპტირებულ გარემოს; 
გ) განამტკიცოს სპორტის პოტენციალი და გავლენა ადგილობრივი საზოგადოების მდგრადი განვითარების სხვა ამოცანებისთვის.
შემუშავებული კონცეფციის საფუძველზე დაიგეგმა 2024 წლის ადგილობრივი თვითმმართველობის ბიუჯეტი, მაშ შორის, მოხდა  ქალთა და შშმ პირთა მონაწილეობის გაზრდისათვის ხელშემწყობი სერვისების დანერგვა, რამაც განაპირობა სპორტის პროგრამული ბიუჯეტის ზრდა.

1. საკრებულოს როლი:

ქალაქ ქუთაისის მუნიციპალიტეტის საკრებულო, კონცეფციის შემუშავების პროცესში აქტიურად იყო ჩართული ადგილობრივი თვითმმართველობის მიერ გამართულ თითოეულ საჯარო განხილვაზე.
ასევე, აღნიშნული კონცეფცია და სამოქმედო გეგმა, ქალაქ ქუთაისის მუნიციპალიტეტის  საკრებულოს მიერ    იქნა მოწონებულ/დამტკიცებული.

1. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
2024-2030 წლებისთვის სპორტის პოლიტიკის კონცეფციის ლოგიკურ ჩარჩოში (წარმოდგენილია დანართის სახით) განსაზღვრული მიზნების მიღწევისა და ამოცანების შესრულება უნდა მოხდეს 2031-წლამდე. კონცეფციის განხორციელებისთვის, დაინტერესებულ სუბიექტებთან თანამშრომლობით, შეიქმნა და მუნიციპალიტეტის საკრებულოს მიერ დამტკიცდა 2-წლიანი სამოქმედო გეგმა, რომელშიც წარმოდგენილია ინფორმაცია შესაბამისი ამოცანების შესრულებისთვის განსახორციელებელი აქტივობების (დროში გაწერილი), პასუხისმგებელი და პარტნიორი უწყებების, საპროგნოზო ღირებულებისა და დაფინანსების წყაროების შესახებ. კონცეფციის მიზნებისა და ამოცანების განხორციელების კოორდინაციის, მონიტორინგისა და შეფასების მექანიზმების შემუშავებას უზრუნველყოფს ქალაქ ქუთაისის მუნიციპალიტეტის მერია, რომელმაც უნდა შეიქმნას სპორტის პოლიტიკის საკოორდინაციო საბჭო (სათათბირო ორგანო).
ასევე, მნიშვნელოვან მიღწევას წარმოადგენს ის, რომ ადგილობრივი თვითმმართველობის სპორტის ბიუჯეტით გათვალისწინებული ეროვნული და საერთაშორისო ტურნირების განხორციელება დაგეგმილია კულტურის, სპორტისა და ახალგაზრდობის  სამინისტროს მიერ აღიარებულ სპორტის ფედერაციებთან, შესაბამის სახეობებში, ურთიერთანამშრომლობის მემორანდუმის საფუძველზე.


1. საკონტაქტო ინფორმაცია: 
1. განაცხადის შევსებაზე პასუხისმგებელი პირის მონაცემები: 
1. ლანა სვანიძე - ქალაქ ქუთაისის მუნიციპალიტეტის მერიის სპორტისა და ახალგაზრდობის საქმეთა განყოფილების ხელმძღვანელი - (598  211291; lana.svanidze@kutaisi.gov.ge )
1. პროექტის საკონტაქტო პირების მონაცემები: 
1. ანატოლი კორეპანოვი - მოწვეული ექსპერტი (577178016;  anatoli.korepanov@gmail.com)



